
Saefouh Dou

Ruzdoh dwg ranz de gagmiz, daengx aensok hix
dwg. Aensok seizneix heuh Sokdwzgangh, hoeng
yienzbonj mbouj dwg baenzneix heuh, cix dwg aeu
aencoh daxgoeng Dwzgangh daeuj an, daxgoeng
Dwzgangh dai le, couh aeu aencoh daxboh
Dwzgangh daeuj an, seizneix ndaej aeu aencoh
Dwzgangh daeuj an aen coh aensok, eigsei dwg
gangj daxboh Dwzgangh hix dai gvaq. Daxboh de
youq mwh de cibngeih bi couh dai lo. De cibngeih bi
hainduj ciepban, baenzneix gangj de gaenq hai
ruzdoh seiqcib sam bi lo, aenvih de caeuq gou
caemh bi. Sokdwzgangh yienzbonj youh dat youh
gaeb, baenz aensok gaenq gvaq bak bi doxhwnj lo,
de dwg youz bouxlaux caij okdaeuj, cix mbouj dwg
dok baenz. Mwh cib bi gonq coih sok, gou ok rengz
gvaq, roxnaeuz gangj caeuq saefouh gou miz
gvenhaeh.

Cib geij bi gonq, saefouh caeuq Dwzgangh
sawqmwh daeuj Nanzningz ra gou. Raennaj gou
gyoenque couh lwnh daengz aensok, couh dwg
gangJ ra ngaenz coih sok. Dwzgangh uk lingz gyaeuj
riengj, naeuz aensok ylenzndeuz dwg aeu aencoh
ranz gou daeuj an, hoeng sojyoujgenz dwg gvi (1zd1],
dwg gvi Mbanjsanglingj, hix couh dwg gangj gvi
guekgya. Coenz vah de lumjbaenz dwg gangj,
guekgya ndaej hawj ngaenz coih aensok couh ndei
lo. Gou dwg bouxvunz lingx ngaenzgoeng guekgya
he, bang ra ngaenz guekgya daeuj coih aensok
Mbanjsanglingj dwg gij cwzyin gou.

Gvendaengz gij saeh aensok, saefouh mbouj
gang] saek coenz vah. Hoeng de ndaej caeuq
Dwzgangh daeuj daengz henzndang gou, beij gangj
cien gawq vah fanh coenz vah lij ak. Saefouh
gaxgonq guhcaeg gou, saefouh gaenq mbouj
lienzhaeh ngeihcib bi, daugma ranz hix mbouj
raennaj neix, sawqmwh daeuj daengz dangqnaj gou,
hawj gou gikdoengh caeuq lauhit raixcaix. De
lauheiq dwg gagnyienh daeuj, lauheiq dwg ngaiz
Dwzgangh “gaemh” daeuj. Dwzgangh vih gij saeh
coih sok, vihmaz aeu daiq Veiz Genbangh daeuj?
Baenzneix gangj de roxyiuj gaxgonq gou caeuq Veiz
Genbangh dwg lIwghag caeuq saefouh, mbouj
gojnwngz mbouj rox. Nanzdauh de haep Veiz
Genbangh, caiq yungh Veiz Genbangh daeuj haep
gou?

Saefouh gaenq baenz bouxgeq lo. De bihaenx
wngdang gaenq yaek caetcib bi. Byoemgyaeuj ca
mbouj geijlai loenq liux, Iw roengzdaeuj mboujgvaq
geij cib diuz, unq youh hau, lumjbaenz geij go nywj
maj youq gwnz ndoi ndoq nei, hix dingj mbouj ndaej
geijlai nanz. Mwh gou dakdaih gyoengqde gwn
haeux, raen gij heuj de dauqgfanj dwg maedsaed
caeuq cingjcaez, haeb ndaej aek nohgaeq gou geb
hawj de haenx, wngdang dwg cang heujgyaj lo.

Gou dapwngq gyoenggde: Sou cuengqsim, gij
ngaenz coih sok, bau youq gwnz ndang gou.

Gou ra ndaej ngeihcib fanh maenz ngaenz
daeuj coih aensok, gaenq dwg song bi laeng lo. Song
bi daeuj, aensok baenz aen binghsim gou, vihle ra
cienz yw bingh, gou dwgrengz dauqcawq bae gouz
vunz, doeklaeng, Swecigih Caizewngdingh cienmonz
bued ngeihcib fanh, caengzcaengz cuengq daeng
ndaw si,ndaw yienh.ndaw yangh, youz ndaw yangh
coih sok. Aensok coih ndei le, bingh gou sikhaek
couh ndei liux.

Ruz hai coh aensok baih hamq haenx,
doengzhag gou Banh Dwzgangh hai ruz sug raixcaix.
Aenvih gou daugma, de simfaengz dwk gangj vah
mbouj dingz. De haengjdingh rox gou baezneix
vihmaz dauqma, vih byawz daugma. De naeuz,
mwngz naengh ruz gvaq dah couh deng lo. Gou
caeux couh youq gizneix caj mwngz lo. Gou rox
mwngz itdingh dauqma. Gou naeuz, seizneix miz
giuz lo, lij miz vunz naengh ruzdoh Iwi? Boux

doengzhag gou nyinhnaeuz lauxsaed neix riu’ij dwk
naeuz, mwngz couh dwg.

Ruz daengz sok. Gou caeuq godaih hwnj hamq.
Godaih cam gou dwg mbouj dwg ma ranz yietbaeg
gong, yietbaeg daengz mbwn rongh cij bae.

Gou naeuz, gou swhgeij bae couh baenz, mwngz
gag bae yiethaeg.

Ranz saefouh daeng ronghsagsag, vunz cauz—
humhum. Ranznden hix ngaiz daeng ciuq dwk
ronghsag liux, gizneix nauhyied dwk lumj aenhaw
banhaembh nei.

Gou lumj bouxhek mbouj cingj gag daeuj nei,
haeuj daengz ndaw daengrongh caeuq ndaw vunzlai.
Gou yienzbonj siengj youq rog ranz ra gizdieg he,
laeglemx yawjngonz caeuq siengjniemh saefouh gou
gong, hoeng ndang bizbwd caeuq gyaeuj ndoq gou,
gig vaiq couh deng gyoenggvunz nyinh okdaeuj,
boux cawjranz he byaij gvaqdaeuj, dazyinx gou bae
hwnj yieng.

Gou byaij haeuj ranz saefouh. Youq baihnaj
lingzdangz, gou sien yawjraen mbawsiengq saefouh,
lumj goengfaex heux gaeu nei, cingq caj gou. Gou
dinghswd yawjngonz saefouh, de geqlaux. ndaem—
henj. foegfouz, gwnz naj cungj dwg nyaeuqnyet
caeuq diemjraiz. Mbawsiengq neix wngdang dwg de
nienzgeij geq cij ingj. Mwh hauxseng saefouh cix
mbouj dwg yienghneix. De baenz mbauq, aennaj
hoengzoiq, lumj boux vunzndei ndaw dienh’ ingj nei.
Ndaej baenzneix gangj, gaxgonq gou baiq de baenz
saefouh, dwg aenvih de mbauq. Yienghceij de caeuq
gij vunz ndaw mbanj mbouj doxdoengz, de mbouj
yahcienh saek di, hix mbouj cosug, caenhguenj de
dwg bouxcaeg De vihmaz dwg bouxcaeg? Roxnaeuz
gang] de vihmaz baenz bouxcaeg? Ginglig de gou
siengj roxyiuj, baenzneix gou uepgdenh de. Gou
byaij gaenh de le, fatyienh de miz baenz dungx
gojgaeq caeuq baenz ndang bonjsaeh. De sij cih gig
ndei, veh engq ndei. De gijmaz cungj hawj gou
dwgmaez, hix hawj Lanz Sanggez. Veiz Liuz. Cinz
Hungzswz caeuq Veiz Veilonz dwgmaez. Yiemzgek
daeuj gangj, dou baiq de baenz saefouh, dwg siengj
baenz bouxvunz miz bonjsaeh he, cix mbouj dwg
siengj guhcaeg.

